ਮਈ 2023
ਫੈਮਿਲੀ ਸਾਈਕੋਲੋਜੀਕਲ ਸਪੋਰਟ ਸਰਵਿਸ ਪਰਿਵਾਰਾਂ ਵਾਸਤੇ ਅਕਸਰ ਪੁੱਛੇ ਜਾਣ ਵਾਲੇ ਕੁਝ ਸਵਾਲਾਂ ਦੇ ਜਵਾਬ

ਸੇਵਾ ਦੇ ਟੀਚੇ ਕੀ ਹਨ?
ਨਾਟਿੰਘਮ ਯੂਨੀਵਰਸਿਟੀ ਹਾਸਪੀਟਲਜ਼ ਐੱਨ ਐੱਚ ਐੱਸ ਟਰੱਸਟ ਵਿਖੇ ਸੰਭਾਵਿਤ ਤੌਰ 'ਤੇ ਗੰਭੀਰ ਚਿੰਤਾ ਦੇ ਮਾਮਲਿਆਂ ਵਿੱਚ ਉਹਨਾਂ ਪਰਿਵਾਰਾਂ ਵਾਸਤੇ ਮਾਹਰ ਅਤੇ ਵਿਅਕਤੀ ਕੇਂਦਰਿਤ ਮਨੋਵਿਗਿਆਨਕ ਸਹਾਇਤਾ ਪ੍ਰਦਾਨ ਕਰਾਉਣਾ ਜੋ ਸੁਤੰਤਰ ਜਣੇਪਾ ਸਮੀਖਿਆ ਦਾ ਭਾਗ ਹਨ।

ਸੇਵਾ ਕੌਣ ਪ੍ਰਦਾਨ ਕਰਦਾ ਹੈ?
ਮਨੋਵਿਗਿਆਨਕ ਚਿਕਿਤਸਕਾਂ ਦੀ ਇੱਕ ਸਮਰਪਿਤ ਟੀਮ ਜਿਸਨੂੰ ਉਹਨਾਂ ਪਰਿਵਾਰਾਂ ਨਾਲ ਕੰਮ ਕਰਨ ਵਿੱਚ ਮੁਹਾਰਤ ਹਾਸਲ ਹੈ ਜਿੰਨ੍ਹਾਂ ਦੀਆਂ ਜਿੰਦਗੀਆਂ ਉਹਨਾਂ ਦੇ ਜਣੇਪਾ ਤਜ਼ਰਬਿਆਂ ਦੀ ਬਿਪਤਾ ਅਤੇ ਸਦਮੇ ਨਾਲ ਪ੍ਰਭਾਵਿਤ ਹੋਈਆਂ ਹਨ। ਇਹ ਸੇਵਾ ਟ੍ਰੈਂਟ ਸਾਈਕੋਲੋਜੀਕਲ ਥੈਰੇਪੀਜ਼ ਸਰਵਿਸ (ਟ੍ਰੈਂਟ ਪੀ ਟੀ ਐਸ ) ਵੱਲੋਂ ਪ੍ਰਦਾਨ ਕੀਤੀ ਜਾਂਦੀ ਹੈ ਅਤੇ ਇਸਨੂੰ ਫੈਮਿਲੀ ਸਾਈਕੋਲੋਜੀਕਲ ਸਪੋਰਟ ਸਰਵਿਸ (ਐਫ ਪੀ ਐਸ ਐਸ) ਕਹਿੰਦੇ ਹਨ।

ਸੇਵਾ ਤੱਕ ਪਹੁੰਚ ਕੌਣ ਕਰ ਸਕਦਾ ਹੈ?
ਇਹ ਸੇਵਾ ਉਹਨਾਂ ਪਰਿਵਾਰਾਂ ਵਾਸਤੇ ਹੈ ਜੋ ਨਾਟਿੰਘਮ ਯੂਨੀਵਰਸਿਟੀ ਹੌਸਪਿਟਲਸ ਐਨ ਐਚ ਐਸ ਟਰੱਸਟ ਵਿਖੇ ਸੁਤੰਤਰ ਜਣੇਪਾ ਸਮੀਖਿਆ ਦਾ ਹਿੱਸਾ ਹਨ। 
ਪਰਿਵਾਰ ਦੇ ਅੰਦਰ ਕੋਈ ਵੀ ਇਸ ਸੇਵਾ ਤੱਕ ਪਹੁੰਚ ਕਰ ਸਕਦਾ ਹੈ, ਜਿਸ ਵਿੱਚ ਮਾਪੇ ਅਤੇ ਸੰਭਾਲ ਕਰਤਾ, ਭੈਣ-ਭਰਾ (18 ਸਾਲ ਤੋਂ ਘੱਟ ਉਮਰ ਦੇ ਵੀ ਸ਼ਾਮਲ ਹਨ), ਅਤੇ ਦਾਦਾ-ਦਾਦੀ ਜਾਂ ਨਾਨਾ-ਨਾਨੀ ਵਰਗੇ ਵਿਸਤਰਿਤ ਪਰਿਵਾਰਕ ਮੈਂਬਰ ਵੀ ਸ਼ਾਮਲ ਹਨ।
ਇਹ ਸੇਵਾ ਆਹਮਣੇ-ਸਾਹਮਣੇ ਇੱਕ ਅਨੁਵਾਦਕ ਅਤੇ ਵੀਡੀਓ/ਆਭਾਸੀ ਤੈਅ-ਮੁਲਾਕਾਤਾਂ ਪ੍ਰਦਾਨ ਕਰਾਉਣ ਦੇ ਯੋਗ ਹੈ।

ਮੈਂ ਸੇਵਾ ਤੱਕ ਪਹੁੰਚ ਕਿਵੇਂ ਕਰ ਸਕਦਾ/ਦੀ ਹਾਂ?
0115 200 1000 'ਤੇ ਕਾਲ ਕਰਕੇ ਜਾਂ  ਸੁਰੱਖਿਅਤ ਈਮੇਲ  trentpts.fpss@nhs.net ਰਾਹੀਂ ਪੇਸ਼ੇਵਰਾਂ ਜਾਂ ਸਵੈ-ਸਿਫਾਰਸ਼ ਰਾਹੀਂ ਸਿਫਾਰਸ਼ਾਂ ਕੀਤੀਆਂ ਜਾ ਸਕਦੀਆਂ ਹਨ। 
ਇਹ ਸੇਵਾ ਸੁਤੰਤਰ ਜਣੇਪਾ ਸਮੀਖਿਆ ਟੀਮ ਇੰਡੇਪੇਂਡੈਂਟ ਮੈਟਰਨਿਟੀ ਰੀਵਿਊ ਟੀਮ ਵੱਲੋਂ ਸਿੱਧੀਆਂ ਸਿਫਾਰਸ਼ਾਂ ਨੂੰ ਵੀ ਸਵੀਕਾਰ ਕਰਦੀ ਹੈ, ਜਿਸਦੀ ਆਗਵਾਨੀ ਡੋਨਾ ਓਕੇਨਡੇਨ ਕਰ ਰਹੀ ਹੈ।

ਇਹ ਸੇਵਾ ਕੀ ਪੇਸ਼ਕਸ਼ ਕਰਦੀ ਹੈ?
ਜਦ ਸੇਵਾ ਨੂੰ ਕਿਸੇ ਵਿਅਕਤੀ ਅਤੇ/ਜਾਂ ਪਰਿਵਾਰ ਕੋਲੋਂ ਜਾਂ ਇਸ ਵਾਸਤੇ ਸਿਫਾਰਸ਼ ਪ੍ਰਾਪਤ ਹੁੰਦੀ ਹੈ, ਤਾਂ ਵਿਅਕਤੀ ਅਤੇ/ਜਾਂ ਪਰਿਵਾਰਕ ਮੈਂਬਰ/ਮੈਂਬਰਾਂ ਵਾਸਤੇ ਇੱਕ ਸ਼ੁਰੂਆਤੀ ਸਲਾਹ-ਮਸ਼ਵਰਾ ਸੈਸ਼ਨ ਦਾ ਪਰਬੰਧ ਕੀਤਾ ਜਾਂਦਾ ਹੈ। ਇਹ ਸੈਸ਼ਨ ਲਗਭਗ ਇੱਕ ਘੰਟਾ ਚੱਲੇਗਾ ਅਤੇ ਆਮ ਤੌਰ 'ਤੇ ਇਹ ਕਿਸੇ ਤੰਦਰੁਸਤੀ ਮਾਰਗ ਨਿਰਦਸ਼ੇਕ ਦੇ ਨਾਲ ਹੋਵੇਗਾ। ਇਹ ਉਮੀਦ ਕੀਤੀ ਜਾਂਦੀ ਹੈ ਕਿ ਇਹ ਸ਼ੁਰੂਆਤੀ ਸੈਸ਼ਨ ਉਸ ਵਿਅਕਤੀ ਅਤੇ/ਜਾਂ ਪਰਿਵਾਰਕ ਮੈਂਬਰ/ਮੈਂਬਰਾਂ ਵਾਸਤੇ ਇੱਕ ਸੁਰੱਖਿਅਤ ਅਤੇ ਸਹਾਇਤਾਕਾਰੀ ਸੰਦਰਭ ਵਿੱਚ ਉਹ ਕਹਾਣੀ ਦੱਸਣ ਦਾ ਮੌਕਾ ਹੋਵੇਗਾ ਜਿਸ ਵਿੱਚੋਂ ਉਹ ਗੁਜ਼ਰੇ ਹਨ।  
ਤੰਦਰੁਸਤੀ ਮਾਰਗ ਨਿਰਦਸ਼ੇਕ ਇਸ ਬਾਰੇ ਪੁੱਛੇਗਾ ਕਿ ਸੇਵਾ ਬਾਰੇ ਜਾਣਕਾਰੀ ਦੇ ਸਬੰਧ ਵਿੱਚ ਵਿਅਕਤੀ ਅਤੇ/ਜਾਂ ਪਰਿਵਾਰ ਕੀ ਪਸੰਦ ਕਰਨਗੇ ਅਤੇ ਇਹ ਕਿਵੇਂ ਵਿਅਕਤੀ ਅਤੇ/ਜਾਂ ਪਰਿਵਾਰਕ ਮੈਂਬਰ/ਮੈਂਬਰਾਂ ਦੀ ਸਹਾਇਤਾ ਕਰ ਸਕਦਾ ਹੈ, ਉਦਾਹਰਨ ਲਈ ਉਪਲਬਧ ਵਿਭਿੰਨ ਚਿਕਿਤਸਾਵਾਂ ਦੀ ਇੱਕ ਲੜੀ ਬਾਰੇ ਜਾਣਕਾਰੀ ਪ੍ਰਦਾਨ ਕਰਾਉਣ ਦੁਆਰਾ। ਇਹ ਵਿਅਕਤੀ ਅਤੇ/ਜਾਂ ਪਰਿਵਾਰਕ ਮੈਂਬਰ/ਮੈਂਬਰਾਂ ਨੂੰ ਉਹਨਾਂ ਵਾਸਤੇ ਉਪਲਬਧ ਚੋਣਾਂ ਨੂੰ ਸਮਝਣ ਦੇ ਯੋਗ ਬਣਾਵੇਗਾ। ਤੰਦਰੁਸਤੀ ਮਾਰਗ ਨਿਰਦਸ਼ੇਕ ਉਸ ਵਿਅਕਤੀ ਅਤੇ/ਜਾਂ ਪਰਿਵਾਰਕ ਮੈਂਬਰਾਂ ਨੂੰ ਪੁੱਛੇਗਾ ਕਿ ਕੀ ਧਿਆਨ ਯੋਗ ਕੋਈ ਸ਼ੁਰੂਆਤੀ ਖੇਤਰ ਹਨ ਜਿੰਨ੍ਹਾਂ ਨਾਲ ਉਹ ਸਹਾਇਤਾ ਪਸੰਦ ਕਰਨਗੇ। 
ਤੰਦਰੁਸਤੀ ਮਾਰਗ ਨਿਰਦਸ਼ੇਕ ਉਸ ਜਾਣਕਾਰੀ ਨੂੰ ਕਲੀਨਿਕੀ ਬਹੁ-ਅਨੁਸ਼ਾਸ਼ਨੀ ਟੀਮ ਦੇ ਨਾਲ ਸਾਂਝੀ ਕਰੇਗਾ ਜੋ ਉਸ ਵਿਅਕਤੀ ਅਤੇ/ਜਾਂ ਪਰਿਵਾਰ ਵੱਲੋਂ ਧਿਆਨ ਯੋਗ ਖੇਤਰ/ਰਾਂ ਦੇ ਸਬੰਧ ਵਿੱਚ ਸਾਂਝੀ ਕੀਤੀ ਗਈ ਹੈ। ਕਲਿਨਕੀ ਬਹੁ-ਅਨੁਸ਼ਾਸ਼ਨੀ ਟੀਮ ਇਸ ਜਾਣਕਾਰੀ ਅਤੇ ਸਿਫਾਰਸ਼ ਜਾਣਕਾਰੀ ਦੀ ਸਮੀਖਿਆ ਕਰੇਗੀ ਅਤੇ ਕਲੀਨਿਕੀ ਮਾਹਰ ਦਾ ਉਸ ਵਿਅਕਤੀ ਅਤੇ/ਜਾਂ ਪਰਿਵਾਰਕ ਮੈਂਬਰ/ਰਾਂ ਦੇ ਨਾਲ ਇੱਕ ਸ਼ੁਰੂਆਤੀ ਮੁਲਾਂਕਣ ਕਰਨ ਲਈ ਨਿਰਣਾ ਕਰੇਗੀ। ਇਸ ਮੁਲਾਂਕਣ 'ਤੇ, ਵਿਅਕਤੀ ਅਤੇ/ਜਾਂ ਪਰਿਵਾਰ ਨੂੰ ਇਸ ਬਾਰੇ ਮਤਲਬ-ਭਰਪੂਰ ਚੋਣ ਦੀ ਪੇਸ਼ਕਸ਼ ਕੀਤੀ ਜਾਵੇਗੀ ਕਿ ਉਹਨਾਂ ਦਾ ਇਲਾਜ ਕਿਵੇਂ ਹੋਵੇਗਾ। 
ਸੇਵਾ ਨੂੰ ਲਚਕਦਾਰ ਬਣਾਉਣ ਲਈ ਵਿਉਂਤਿਆ ਗਿਆ ਹੈ, ਅਤੇ ਪਰਿਵਾਰਾਂ ਕੋਲ ਇਸ ਬਾਰੇ ਚੋਣ ਹੋਵੇਗੀ ਕਿ ਕੀ ਉਹਨਾਂ ਦਾ ਸੈਸ਼ਨ ਆਹਮਣੇ-ਸਾਹਮਣੇ, ਔਨਲਾਈਨ ਜਾਂ ਟੈਲੀਫੋਨ ਰਾਹੀਂ ਵਾਪਰਦਾ ਹੈ। ਇਹ ਸੇਵਾ ਲੋੜ ਪੈਣ 'ਤੇ ਘਰੇਲੂ ਮੁਲਾਕਾਤਾਂ [ਹੋਮ ਵਿਜ਼ਿਟਸ] ਦੀ ਪੇਸ਼ਕਸ਼ ਕਰ ਸਕਦੀ ਹੈ। 
ਇਹ ਸੇਵਾ ਆਹਮਣੇ-ਸਾਹਮਣੇ ਅਤੇ ਵੀਡੀਓ/ਆਭਾਸੀ ਤੈਅ-ਮੁਲਾਕਾਤਾਂ ਲਈ ਇੱਕ ਅਨੁਵਾਦਕ ਪ੍ਰਦਾਨ ਕਰਾਉਣ ਦੇ ਯੋਗ ਹੈ।

ਕੀ ਮੈਂ ਆਪਣੀਆਂ ਲੋੜਾਂ ਦੀ ਪੂਰਤੀ ਕਰਨ ਲਈ ਵਧੀਕ ਸਹਾਇਤਾ ਤੱਕ ਪਹੁੰਚ ਕਰ ਸਕਦਾ/ਦੀ ਹਾਂ?
ਇੱਕੋ ਸਮੇਂ 'ਤੇ ਵਿਭਿੰਨ ਸੇਵਾਵਾਂ ਦੇ ਨਾਲ ਚਿਕਿਤਸਕ ਦਖਲਅੰਦਾਜ਼ੀਆਂ ਵਿੱਚ ਸ਼ਾਮਲ ਹੋਣ ਦੀ ਸਿਫਾਰਸ਼ ਨਹੀਂ ਕੀਤੀ ਜਾਂਦੀ, ਜਦ ਤੱਕ ਕਿ ਵਿਲੱਖਣ ਜਾਂ ਵਿਭਿੰਨ ਮੁਸ਼ਕਿਲਾਂ ਦੇ ਹੱਲ ਲਈ ਨਾ ਹੋਵੇ । ਇਸਦੇ ਕਾਰਨ ਇਹ ਹਨ ਕਿ ਦੋ ਚਿਕਿਤਸਾਵਾਂ ਦਾ ਇੱਕ ਦੂਜੇ ਨਾਲ ਟਕਰਾਅ ਹੋ ਸਕਦਾ ਹੈ ਅਤੇ ਨਾਲ ਹੀ ਸੰਭਾਵਿਤ ਵਾਧੂ ਮੰਗ ਵੀ ਹੋ ਸਕਦੀ ਹੈ ਜੋ ਇਹ ਇਲਾਜ ਕਰਵਾ ਰਹੇ ਵਿਅਕਤੀ ਵਿਸ਼ੇਸ਼ 'ਤੇ ਪੈ ਸਕਦੀ ਹੈ। ਕਈ ਵਾਰ ਇਸਦਾ ਸਿੱਟਾ ਵਧੇ ਹੋਏ ਕਸ਼ਟ ਜਾਂ ਮਾੜੇ ਸਿੱਟਿਆਂ ਦੇ ਰੂਪ ਵਿੱਚ ਨਿਕਲ ਸਕਦਾ ਹੈ। ਫੈਮਿਲੀ ਸਾਈਕੋਲੋਜੀਕਲ ਸਪੋਰਟ ਸਰਵਿਸ ਉਹਨਾਂ ਵਿਆਪਕ ਮੁੱਦਿਆਂ ਦੇ ਸਬੰਧ ਵਿੱਚ ਵੀ ਤੁਹਾਡੀ ਸਹਾਇਤਾ ਕਰ ਸਕਦੀ ਹੈ ਜੋ ਤੁਹਾਡੇ ਜਣੇਪਾ ਤਜ਼ਰਬੇ ਤੋਂ ਬਾਹਰ ਹੋ ਸਕਦੇ ਹਨ ਉਦਾਹਰਨ ਲਈ ਕਰਜ਼ੇ, ਬਸੇਰੇ, ਜਾਂ ਰੁਜ਼ਗਾਰ ਦੇ ਮਸਲਿਆਂ ਦੇ ਸਬੰਧ ਵਿੱਚ।

ਪ੍ਰਤੀਕਰਮ
ਅਸੀਂ ਇਹ ਸਮਝਣਾ ਚਾਹੁੰਦੇ ਹਾਂ ਕਿ ਪਰਿਵਾਰ ਫੈਮਿਲੀ ਸਾਈਕੋਲੋਜੀਕਲ ਸਪੋਰਟ ਸਰਵਿਸ ਵੱਲੋਂ ਪੇਸ਼ਕਸ਼ ਕੀਤੀ ਜਾਂਦੀ ਸਹਾਇਤਾ ਦਾ ਤਜ਼ਰਬਾ ਕਿਵੇਂ ਲੈਂਦੇ ਹਨ। ਤੁਹਾਡੀ ਸੰਭਾਲ ਦੇ ਭਾਗ ਵਜੋਂ, ਸੇਵਾ ਦੇ ਦੌਰਾਨ ਅਤੇ ਇਸਦੀ ਵਰਤੋਂ ਕਰਨ ਦੇ ਬਾਅਦ ਤੁਹਾਨੂੰ ਇਸ ਬਾਰੇ ਕੁਝ ਸਵਾਲ ਪੁੱਛੇ ਜਾਣਗੇ ਕਿ ਕੀ ਸੇਵਾ ਨੇ ਤੁਹਾਡੀਆਂ ਲੋੜਾਂ ਦੀ ਪੂਰਤੀ ਕੀਤੀ ਹੈ। ਇਹ ਪ੍ਰਤੀਕਰਮ ਸਾਨੂੰ ਉਸ ਸੇਵਾ ਵਿੱਚ ਲਗਾਤਾਰ ਸੁਧਾਰ ਕਰਨ ਵਿੱਚ ਮਦਦ ਕਰੇਗਾ ਜੋ ਅਸੀਂ ਪਰਿਵਾਰਾਂ ਨੂੰ ਪ੍ਰਦਾਨ ਕਰਦੇ ਹਾਂ।

